
		wrĕti-kandajoen. sang wrĕtikandajoen mangka manak rahijang sĕmpakwadja rahijangtang mandi minjak. rahijangta mandiminjak maka manak sang sĕna rahijang sang sĕna maka manak rahijang sañdjaja.

	Fol. 15 recto.	rahijang sañdjaja kawĕkassan ring mĕdang ratoe ring galoeh sang seuweukarma ikang hari ratoe galoeh mananĕm sarwidjagih daladalĕm gaweuj poedja lilir desa sewabakti ring batara oepati
rahijangtang wĕrĕh maka sija di ngaran rahijangtang wĕrĕh masa sija ti(ng)gal anak sapilantjeuk-
kan rahijangtang kĕdoel woeroeng ngadĕg hadji kena ba(?)hang ja maka ngaran rahijang sĕmpakwadja. rahijang

	verso.	tang kĕdoel woeroeng ngadĕg rata kena kĕmir ngaran mangadĕg wikoe-radja sija dja tohaan di koeningan anakna di tapa toe sija seuweu rahijang sĕmpakwadja dja rahijang sañdjaja oedjar rahijang sañdjaja samanaka ring ai aki lamoen kitoe ma karah oelah anggeus narahann ai aki sang apati
oedjar sang apatih mangka dapĕt deui oerang njajangan sang hijang darma-siksa moelah mo denge tjare

	Fol. 16 recto.	k na patih kalih koe rahijang sañdjaja lamoen dek djaja prarang ma(ng)kat ti galoeh prarang ka mananggoel eleh sang ratoe mananggoel pw anala panoelak sañdjaja toeloej ka kahoeripan di prarang eleh kahoeripan na rahijangta woeloe kapeu noengkoel toeloej ka kadoel di prangrang eleh rahijang soepĕna noengkoel toeloej ka balitar di prang eleh rahijang isora noengkoel toeloej ka bali di prang eleh sang ratoe bima

	verso.	ti inja rahijang sañdjaja njabrang ka desa malajoe di pra(ng) di kĕmir eleh rahijangtang gana di prang deui ka kĕling eleh sang sri widjaja di prarang ka baroes eleh ratoe djajadana di prang ka tjina eleh pati
sarrikaladarma poelang rahijang sañdjaja ka galoeh ti sabra(ng) ndeh hoemeneng rahijangtang koekoe sang seuweukarma di arile di heueum deungna para patih goesti winĕngkasan pangoedjar ra kaparamartanam oerang marĕ

	Fol. 35 recto.	k mawa tanggoeng ka rahijang sañdjaja moepoe omas sakati gangsal bawaeun oerang ka rahijang sañdjaja ti inja di heueum deui di galoeh deu(ng) para pati kalinam oerang njieun la-
boer di djalan gĕde pakeun njoengsoeng sang seuweukrama da toeroet rahijangtang koekoe satĕka

